
VENDIM
Nr. 79, datë 29.4.2020

“PËR MIRATIMIN E RAPORTIT VJETOR TË ERE-S, “GJËNDJA E SEKTORIT TË
ENERGJISË DHE VEPRIMTARIA E ERE-S GJATË VITIT 2019”

Në zbatim të nenit 25 të Ligjit nr. 43/2015 “Për Sektorin e Energjisë Elektrike” i ndryshuar dhe
nenit 21 të ligjit nr. 102/2015 “Për Sektorin e Gazit Natyror” i ndryshuar, Bordi i Entit Rregullator
të Energjisë (ERE) , në mbledhjen e tij të datës 29.04.2020, mbasi shqyrtoi Relacionin e pergatitur
nga Grupi i punës si dhe raportin vjetor të ERE-s, “Gjëndja e sektorit të energjisë dhe veprimtaria e
ERE-s gjatë vitit 2019”,

Konstatoi:
- ERE në zbatim të parashikimeve të nenit 25 të Ligjit nr.43/2015 “Për Sektorin e Energjisë

Elektrike” i ndryshuar dhe nenit 21 të Ligjit nr. 102/2015 “Për Sektorin e Gazit Natyror” i
ndryshuar, paraqet në Kuvend raportin vjetor mbi situatën e sektorit të energjisë elektrike, gazit
natyror dhe veprimtaritë e ERE-s për vitin paraardhës brenda datës 31 Mars.

- Për shkak të shpalljes së gjendjes së fatkeqësisë natyrore në Republikën e Shqipërisë,
përpunimin dhe analizimi i të dhënave të mbledhura nga të licencuarit me qëllim hartimin e raportit
vjetor, krijoi vështirësi në dorëzimin e këtij raporti në Kuvend, brënda afatit 31 Mars.

- Raporti vjetor i gjendjes së sektorit të energjisë dhe veprimtarisë së Entit Rregullator të
Energjisë (ERE), pasqyron gjendjen e sektorit të energjisë dhe gazit natyror si dhe veprimtarinë e
ERE sa i përket monitorimit të ecurisë së sektorit të energjisë elektrike dhe gazit natyror,
veprimtarisë së të licencuarve dhe mbikqyrjes së të drejtave të klientëve të energjisë, ecurinë e Entit
Rregullator të Energjisë (ERE) në hartimin e rishikimin e legjislacionit me qëllim adresimin e
detyrimeve ligjore të ERE por edhe rregullimit të marrëdhënieve mes të licencuarve apo licencuarve
dhe klietëve të energjisë si dhe ecurinë e plotësimit të rekomandimeve të Rezolutës së Kuvendit të
Shqipërisë dhe objektivat e ERE për vitin 2020.

Për gjithë sa më sipër, Bordi i ERE,
Vendosi:

1. Miratimin e raportit vjetor të ERE-s, “Gjendja e sektorit të energjisë dhe veprimtaria e ERE-s
gjatë vitit 2019”, që do t’i paraqitet Kuvendit të Shqipërisë (Raporti bashkëlidhur këtij vendimi).
Ky vendim hyn në fuqi menjëherë.
Ky vendim botohet në Fletoren Zyrtare pas miratimit nga Kuvendi i Shqipërisë të Raportit Vjetor

të ERE-s, “Gjendja e sektorit të energjisë dhe veprimtaria e ERE-s gjatë vitit 2019.
KRYETAR

Petrit Ahmeti














































































































































































































































































































































































































































































































